
Lënda:Historia e filmit dhe televiziont 

Ligjërata 1 

Pse duhet të mësojmë për filmat e vjetër? 

Në botë nëçdo çast miliona njerëz janë duke shikuar filma. Ata 
përcjellin trendet e argëtimit, filma “seriozë” artistikë, dokumentarë, 
filma të vizatuar, filma eksperimentalë, filma të shkurtër edukativ, 
etj.. 

Ata mund t’i gjesh para ekranit televiziv në kinema moderne të 
klimatizuara, në salla muzeshë, në sheshe të fshatrave, në universitete, 
në klasa apo në shtëpitë e tyre. Thuhet se çdo vit, kinematë filmike në 
botë mbledhin rreth 15 miliardë konsumatorë. Pa llogaritur këtu, 
filmat në DVD, nga interneti, në rrjetet kabllore apo satelitore, që do 
të mund ta shumëzonin këtë numër. 

Padyshim, askush nuk ka nevojë të bindet që filmi ka qenë një nga 
mediumet më me ndikim që më shumë se njëqind vjetë. 

Secili nga ne, jo vetëm që do të mund të kujtonim skena prekëse e 
emocionuese nga filmat që kemi parë, por sigurisht edhe nga jeta jonë 
e rëndomtë mbase do të gjejmë momente kur jemi përpjekur të jemi të 
këndshëm, vetmohues, të fortë, të dhembshëm apo disi si personazhet 
nga ekrani i madh. 

Mënyra se si vishemi, si i presim flokët, mënyra se si ecim, si flasim e 
luajmë,mënyra si besojmë apo dyshojmë të gjitha këto marrin formë 
nga filmat. Filmat gjithashtu na japin përvoja të fuqishme estetike, 
njohuri për kulturat e ndryshme dhe mënyra të reja të të menduarit 
momental. 

Pra, nuk kemi pse habitemi që njerëzit vrapojnë të ndjekin filmat e 
tyre të adhuruar apo ta huazojnë nga videoteka filmin e preferuar të 
tyre.  



Por, pse megjithatë dikush duhet tëmerret edhe me filmat e vjetër? 

Për të vetmen arsye, edhe ata na japin kuptimësinë e njëjtë të cilën ne 
mund ta marrim duke shikuar edhe filmat bashkëkohorë.  Disa ofrojnë 
përvoja intensive artistike, ose na japin të kuptojmë vizionin e 
njerëzve në kohëra dhe vende të tjera. Disa janë dokumente të 
ekzistencës sonë të përditshme apo të ngjarjeve të pazakonta historike 
të cilat edhe sot ndikojnë në jetët tona. 

Filmat e vjetër çuditërisht vazhdojnë të jenë të fortë. Ata i rezistojnë 
asimilimit nga sjelljet dhe mendimet (idetë) tona të tanishme. 

Historia e filmit përfshinë më shumë se vetëm filmat. Duke studiuar 
se si janë bërë dhe krijuar filmat, ne do të zbulojmë një gamë të gjërë 
për kineastët dhe shikuesit. Duke studiuar ndikimet sociale dhe 
kulturore në filma, ne do të kuptojmë më mirë ndikimet shoqërore që 
kanë lënë gjurmë në shoqërinë që e ka konsumuar atë. Historia e 
filmit hap një sërë çështjesh në politikë e kulturë, si dhe çështje të artit 
“të lartë” e “të ulët”. 

Një përgjigje tjetër në pyetjen tonë, pse të mësojmë për filmat e vjetër 
është se studimii historisë së filmit është një kënaqësi më vete. Kjo 
është një fushë jo më e vjetër se 4 dekada e studimit dhe eksplorimit 
shkencor.   

Duke studiuar historinë e filmit, do të mund të gjejmë përgjigje për 
disa shpjegime të ndryshme të çështjeve që mund të na interesojnë. 
Një listë standarde e këtyre shpjegimeve do të përfshinte: 

Historinë biografike – duke u fokusuar në jetën e individëve të 
caktuar në histori 

Historinë industriale apo ekonomike – duke u fokusuar në praktikat 
biznesore 

Historinë estetike – duke u fokusura në artin e filmit (formën, stilin, 
zhanrin) 



Historinë teknologjike – duke u fokusuar në materialet dhe 
makinerinë e film 

Historinë sociale/kulturore/politike – duke u fokusuar në rolin e 
kinemasë në shoqëri 

Jo të gjitha pyetjet në lidhje me historinë e filmit mund të kenë 
përgjigjen në vetëm njërën nga këto pika. Nëse dëshirojmë të dimë se 
pse një film është dukur ashtu siç është, përgjigja nuk mund të jetë 
vetëm estetike; ajo mund të jetë e lidhur me biografinë e filmbërësit 
apo me burimet ekzistuese teknologjike në kohën kur është prodhuar.  

 

Parahistoria e filmit 

Parahistoria e filmit ka filluar në kohëra, për ne praktikisht, të 
panjohura. Në kohën kur njeriu, nga dëshira për të imituar, dhe nga 
kërshëria e tij ka krijuar vizatime dhe reliefe të gurta, në të cilat ka 
gjurmë të qarta se është menduar të paraqitet reprodukimii lëvizjes. 
Të ngjallet fotografia e vdekur. 

Sikur edhe sot në shiritin filmik, apo në skicat e filmave të vizatuar, 
paraardhësit tanë kanë paraqitur fazat e lëvizjes duke dashur që të 
tregojnë veprimin e caktuar, respektivisht kohëzgjatjen e ngjarjes. 
Nga dëshira për paraqitje sa më të besueshme, njeriu ka kërkuar për 
ngashmëritë me gjërat dhe figurat. 

Vizatimet në Altamira(shpellë në veri të Spanjës) dhe në Lasko në 
Francë  padyshim tregojnë që njeriu i shpellave është përpjekur të 
paraqesë lëvizjen si një nga elementët më të rëndësishëm të të 
shprehurit të tij. Këto vizatime janë gjetur në shekullin e XX. Mund të 
shihen kafshë me shumë parë këmbë që simbolizojnë lëvizjen e tyre. 
(foto) 



Një dëshmi tjetër e gjejmë në varrezën Beni Hasan (Egjipt) ku janë 
paraqitur dy mundës në dhjetë fotografi të cilat të reprodukuara në 
vazhdimësi paraqesin aktin e luftës. (foto) 

Në shekullin V, në Kinë paraqiten të ashtuquajturat “Hijet kineze”. 
Kanë lindur në kohën e lulëzimit të budizmit dhe kanë pasur karakter 
fetar dhe mistik. Këto vizatime pastaj janë bartur përmes Indokinës 
dhe Indisë edhe në Turqi dhe Siri, duke sjellë të njëjtën frymë të 
shprehjes. Teatri i hijeve është bartur edhe në Turqi,  ku ka lindur 
edhe i ashtuquajturi personazhi Karagjozi. (kukulla dydimensionale 
me nyje lëvizëse) (foto) 

Kamera Obscura(foto) 

Të gjitha këto  faza të mësipërme  mund të sistemohen në periudhën 
parashkencore e cila përfundon në vitin 1500, me zbulimin e kamera 
obskura ngaLeonardo Da Vinci.  

Edhe pse thuhet se këtë lloj kamere, e ka zbuluar Aristoteli (384 
p.e.s), dhe arabët e vjetër (al Hasan, astronom- në sh.XI), patentimi i 
saj u bë nga Leonardo Da Vinçi (sh.XV). 

Me ndihmën e kësaj kamere është mundësuar të bëhet fotografia e 
besueshme e objektit. Fotografia e fituar në mënyrë optike është 
kopjuar dhe kështu i është ofruar ngjashmërisë me objektin real apo 
personazheve nga jeta. 

Kamera obscura ka paraqitur një kuti të errët dhe të mbyllur, me një 
hapje anash, përmes së cilës kanë depërtuar rrezet e dritës, duke u 
reprodukuar në murin e kundërt të kutisë, si fotografi. 

Me kohë kjo kamerë është zhvilluar dhe avansuar. Me ndihmën e 
prizmit dhe pasqyrës është mundësuar që fotografia të kthehet në anën 
e saktë (jo së prapthi). 

Kamera Obscura, ka avansuar në shekullin XVII dhe XVIII, duke 
kaluar në një mjet tjetër,të cilin e kanë quajtur  Laterna 



Magika(llampa magjike).(foto)Për herë të parë në histori, dëgjohet 
të jetë përdorur nga Kircher, i cili ishte prif gjerman dhe shkencëtar, e 
që e përdorte këtë mjet në seancat e veta për të ndikuar te besimtarët. 
Edhe ky mjet ishte thjesht i ndërtuar dhe përbëhej nga një burim i 
dritës dhe një qelq zmadhues (llupë) që mundësonte projektimin e 
hijeve në pëlhurë të bardhë. 

Parakushtet e fotografisë lëvizëse  

Të gjitha këto shpikje të thjeshta optike,  në këtë fazë të fillimeve të 
filmit ishin përdorur për argëtimin e masës duke synuar natyrisht 
mundësinë e gjetjes së fotografisë së gjallë, apo fotografisë lëvizëse.  

Dhe nisur nga kjo mundësi e projektimit të fotografive (hijeve) të tilla 
statike, dhe duke u bazuar në njohuritë e atëhershme për persistencën 
e shikimit (persistance of vision), vazhduan përpjekjet e gjetjes së 
mjeteve më të avancuara për të memoruar imazhe që edhe do të 
jepnin iluzionin e lëvizjes. 

Persistenca e shikimit  është aftësia e perceptimit njerëzor sipas së 
cilës truri e ruan fotografinë e shfaqur në rrjetin e syrit për 1/20 deri 
në 1/5 e sekondës, pasi të jetë larguar nga fusha e shikimit. Për herë të 
parë e përshkroi Peter Mark Roget në vitin 1824. 

Një fenomen apo aftësi tjetër e syrit të njeriut që u zbulua në vitin 
1912 nga psikologu Max Wertheimer, ishte Fi efekti (Phi 
phenomenon /effect), që paraqet një iluzion optik të përceptuar si 
lëvizje të vazhdueshme të objekteve të ndara të shikuara me shpejtësi. 

Të dyja persistenca e shikimit dhe fi efekti na mundësojnë të shohim 
një sërë fotografishë statike si një lëvizje e pandalur, duke na dhënë 
iluzionin e lëvizjes së pandërprerë në të cilën është bazuar edhe 
kinematografia më vonë.  



Këto dy fenomene janë përdorur për të krijuar iluzione optike shumë 
vite para se të zbulohej fotografia. Një nga lodrat e adhuruara të 
fëmijëve në fillim të shekullit XIX ishte taumatropi 

(nga greqishtja “rrotullim magjik”). Kjo lodër ishte një disk letre i 
lidhur me penj në të dyja anët përmes të cilëve me anë të gishtërinjve 
mund të rrotullohej. Në të dy anët e saj ishin të shtypura fotografi të 
ndryshme, dhe me rrotullimin e fotografive është krijuar iluzioni i 
lëvizjes (kalëruesi duke hipur mbi kalë, zogu duke u futur në kafaz, 
etj). 

Në mes viteve 1832-1850  janë prodhuar edhe qindra lodra të tilla 
optike në të cilat aplikoheshin vizatime statike që gjatë rrotullimit 
jepnin imazhin e lëvizjes së fotografisë. 

Kështu në vitin 1832, fizikant belg Joseph Plateu shpikën një pajisje 
të re optike të quajtur Fenakistoskop(nga greqishtja  shikimi që të 
mashtron). Ishte një disk i ngjitur në një dorëz vertikalisht, ndërsa në 
të ishin disa faza të vizatimeve të cilat me rrotullim jepnin iluzionin e 
lëvizjes. (foto). 

 

Zoetrop-i 

Ishte një pajisje që prodhonte iluzionin e lëvizjes së imazhit. Zoetrop 
rrjedh nga greqishtja, zoe – jetë dhe trop – lëvizje, apo siç e quajtën 
bazuar në pamjen e saj, rrota e jetës. 

Zoetrop përbëhej nga një cilindër me disa çarje vertikale anash. Në 
pjesën e brendshme vendosej një shirit letre me imazhe nga 
fotografitë e bëra. Kur cilindri rrotullohej, shikuesi i shikonte imazhet 
përmes çarjeve dhe jepej përshtypja se figurat po lëviznin – krijohej 
iluzioni i lëvizjes.   

U zbulua në vitin 1833, nga matematikani britanes George Horner. 



 

Praksinoskopi / Teatri optik /  – Émile Reynaud (film) 

Praksionoskopi ishte një vegël animacioni, që u shpik pas zoetropit. 
Ajo u zbulua në Francë në vitin 1877 nga  Charles Émile Reynaud 
(1844). Sikur edhe zoetropi edhe praksinoskopi përbëhej nga një 
cilindër rrotullues, në të cilën ishte vendosur një shirit me imazhe. 
Ndryshimi ishte se në vend të çarjeve që kishte zoetropi, në këtë vegël 
kjo ishte zëvendësuar nga një cilindër tjetër i mbështjellë me pasqyrë, 
kështu që imazhi pasqyrohej sapo rrotullohej cilindri. 

Pasi e kishte konstruktuar Praksioskopin, Émile Reynaud, themeloi 
teatrin optik. Ai vizatonte animacione në një shirit të cilat pastaj 
përmes një sistemi të veçantë i projektonte në pëlhurë.  

Nga viti 1877 filloi prodhimi masiv në teatrin e praksinoskopit. Kjo u 
bë një mjet që i argëtonte njerëzit dhe u bë senzacion jo vetëm në 
Francë por edhe në vendet e tjera të Evropës.  

Filmat e Émile Reynaud zgjatnin rreth 10 minuta, ndërsa ndërrimi i 
projeksioneve zgjaste një orë. Ai u quajt baba i animacionit. 

Nga filmat më të njohur të Reynaud numërohen “Një shishe e mirë 
birre”, “Klouni dhe qentë e tij”, “Ëndërrimi bri oxhakut” dhe “Cigarja 
e parë”. 

Interesimi i publikut për teatrin e Praksinoskopit (filmat e Reynaud) 
filloi të bjerë me paraqitjen e filmit. 

Nicéphore Niépce / fotografia e parë 

Ndërkohë që vazhdonte shpikja e lodrave dhe mjeteve të tilla për 
iluzione optike, francezi Nizefor Niepse nuk ishte ndalur së kërkuari 
për memorimin e fotografisë në ndonjë material. Ai në vitin 1826 
kishte arritur të bënte fotografinë e parë në një sipërfaqe qelqi. 
Megjithatë realizimi i fotografisë në materialet e tilla dhe në ato 



kushte kërkonte shumë kohë (8 orë). Me vite të tëra fotografitë 
realizoheshin në materiale të tilla si qelq apo metal, pa përdorimin e 
negativit, prandaj vetëm një kopje e tillë ekzistonte.  

Louis Daguerre(foto) 

Louis-Jacques-Mandé Daguerre (18 November 1787 – 10 July 1851) 
ishte një fizikan dhe artist francez.  

Në vitin 1838. parisieni Daguerre përmirësoi  prezantimin vetëm në 
një të dhjetën sekonde dhe në të njëjtin vit shfaqet fotografia në të 
cilën paraqitet edhe imazhi i parë njerëzor. (foto) 

Daguerre ishte i njohur për fotografimin e sfondeve të skenave, të 
cilat ishin të popullarizuara në sh. XVIII. 

Ai u bë i njohur për shpikjen e tij e cila u quajt Daguerreotype – 
proces i fotografimit. Ai shquhet si njëri nga baballarët e fotografisë. 
Ndërsa opinioni u befasua kur para tyre prezantoi diorama teatrin, i 
cili do t’ i paraprinte kinematografisë. 

Diorama ishte shfaqje mekanike figurativo-optike, e cila shfaqte 
fotografi të mëdha të shkrepura me kamera obscura. Këto fotografi 
shfaqeshin në ekrane të mëdhenj 2x3 m, para shikuesve të shumtë. 

Përveç këtyre dy pionierëve në zbulimin dhe trajnimin e fotografisë  
morën pjesë një numër i studiuesve të njohur dhe të pa njohur të cilët 
në këtë mënyrë morën pjesë drejtpërdrejt në zbulimin e filmit.  

Eadweard Muybridge(foto) 

Eksplorimi për ringjalljen e fotografisë vazhdoi. Synimi ishte që të 
tregohej lëvizja që ekziston në realitet e i cili për fat të keq ishte e pa 
dukshme në fotografi. Kështu u krijuan një numër fotografish të cilat 
paraqisnin një varg lëvizjesh. Kjo ishte një nga gjetjet kryesore të 
rilindjes së fotografisë. 



Në vitin 1878 ish guvernatori i Kalifornisë, Leland Stanfor, i kërkoi 
fotografit Muybridge, të gjejë një mënyrë për fotografimin e kuajve 
që do t’i ndihmonte atij të studiojë vrapimin e tyre.  

Ai vendosi 24 kamera në disa intervale. Këmbëzat e kamerave ishin të 
lidhura me litarët mbi pistë, kur kali vraponte, i këpuste litarët dhe e 
fotografonte veten. Në këtë mënyrë, janë fituar 24 faza të lëvizjes. 
Nëse do të shikoheshin njëra pas tjetrës, do të krijonin iluzionin e 
lëvizjes. 

Muybridge më vonë krijoi një ndriçues për të projektuar fotografitë në 
lëvizje, të kuajve, por këto ishin vizatime të kopjuara nga fotografitë e 
tij në një disk rrotullues. Muybridge nuk arriti të zbulojë fotografinë 
në lëvizje, por ai dha një kontribut shumë të madh në këtë drejtim. 

Edhe para Muybridge, ka pasur përpjekje të fotografohen objektet në 
lëvizje dhe të gjallërohen.  

 Shekulli XIX do të jetë vendimtar për zhvillimin e 
kinematografisë. Deri te ky zbulim erdhi duke iu falëndëruar dy 
grupeve të shkencëtarëve të cilët nuk ishin të lidhur mes vete. Të parët 
zbuluan mjetet  optike, e të dytët zbuluan fotografinë. 

